
  
  

साधना कला संस्थान द्वारा आयोजित तीनदिवसीय कला प्रदर्शनी का शुभारंभ

चर्चा में क्यों?
11 मार्च, 2022 को राज्यपाल अनुसुईया उइके ने कलेक्ट्रेट परिसर स्थित टाउन हॉल में साधना कला संस्थान द्वारा आयोजित तीनदिवसीय कला सह
छायाचित्र प्रदर्शनी का शुभारंभ किया।

प्रमुख बिंदु 
राज्यपाल ने टाउन हॉल में लगाए गई साधना ढांढ की कलाकृतियों का अवलोकन किया और उनकी सराहना की।
उन्होंने कहा कि साधना ढांढ ने अपने अथक् परिश्रम से कला की साधना कर अपने नाम को साकार किया है। उन्होंने अपनी दिव्यांगता को अपनी
कमज़ोरी नहीं बनने दी। पिछले 40 वर्षों से अपनी सृजनात्मक क्षमता का उपयोग कर न केवल उन्होंने कला जगत् में नाम कमाया, बल्कि हज़ारों
कलाप्रेमियों के लिये प्रेरणा बन उन्हें भी कला की शिक्षा दे रही हैं। 
मूर्तिकला, बोन्साई और फोटोग्राफी जैसी रचनात्मक विधाओं के ज़रिये वे अपनी कला को निरंतर परिष्कृत कर रही हैं। 
राज्यपाल ने कहा कि साधना ढांढ का कला के क्षेत्र में योगदान प्रदेश और देश के लोगों को प्रोत्साहित करेगा। दिव्यांगजनों के लिये वे सदा प्रेरणा
बनी रहेंगी। 
कार्यक्रम के अंत में साधना ढांढ ने राज्यपाल को तंजौर कला पर आधारित भगवान गणेश का छायाचित्र भेंट किया। राज्यपाल ने भी साधना ढांढ को
स्मृति चिह्न देकर सम्मानित किया।

